
atlantshavi megnadi at stapla
koronukanningarskipan upp, med-
an stoér lond striddust fyri at faa
tad at rigga.

- Men eg hevdi ju gjort tad fyrr
vid alisjukunum. So hetta var bara
copy/paste, sigur hann litillatin og
leggur aftrat:

- Eg hevdi ikki kunnad gjgrt tad
uttan kinesiska granskaran, sum
Nature nu hevur sett a listan yvir
10 teir mest tydandi persénarnar i
ar.

KUNG FU-VIRUSSID

Koronufarséttin hevur verid eitt
hgvudsevniiamerikanska forseta-
valstridnum, og dkoyringarnar moéti
Kina, har fyrsti koronutilburdurin
vard stadfestur, hava verid ggiligar.

Kina hevur verid lagt undir at
bglt oman & upplysingum um gen-
omid i virussinum og harvid

seinkad umheiminum i at seta til-
tok 1 verk.

- Summi siga, at tad var klart i
desember, men eg veit ikki, sigur
Debes Christiansen.

Kinesiski granskarin eitur Zhang
Yongzhen. Hann var tann fyrsti,
sum fekk alt SARS-CoV-2-genomid
lisid. I samrgdu vid Time Magazine
visir hann aftur, at hann skal hava
bglt oman 4 sini gransking.

3. januar fekk hann eina roynd
fra einum illa lungnasjakum borg-
ara i Wuhan inn a sina kanningar-
stovuiShanghai. Minni enn 40 tim-
ar seinni var genomid lisid, og hann
visti beinanvegin, at hetta virussid
ikki var at speela vid. Men ikki fyrr
enn 11. januar, ta starvsfelagi hans-
ara Ur Sydney, Edward Holmes, pro-
fessari, bad um at sleppa at al-
mannakunngera tad i opna altjéda
datugrunnin, virological.org, kundi

umheimurin fara til verka av alv-
ara. Hetta tidarspennid hevur
fingid mong at akeera Kina fyri
dral.

Men i samrgduni vid Time sigur
Zhang Yongzhen, at hann sama dag,
sum hann hevdi genomid, also 5.
januar, sendi tad til U.S. National
Center for Biotechnology Informa-

A kanningarstovuni G Debesartrgd ganga maskinurnar kring allan sélarringin. Her verda koronukanningar

av félki gjgrdar, og her verda eisini virusgenomini lisin til granskingina, sum Debes og hansara

granskarafelagar eru i ferd vid, og sum fer at vara alt arid tit. (Mynd: Brynhild Thomsen)

tion (NCBI). Time hevur fingid
vattad hesa upplysing fra innlating-
arlistanum hja Genbank.

Og tad var jast i Genbank, at
Debes Christiansen fann tad ni so
illa gitna genomid.

- Eg kendi ikki Lars (Fodgaard
Mgller, landsleekni red.), og ti setti
eg meg i samband vid Shahin Gaini
(yvirleekni og kliniskur lektari i
infektiénsmedisini), sum segdi, “far
igongd!". Hetta var sidst i januar og
um midjan februar var alt klart,
sigur Debes Christiansen.

Almennir datugrunnar vid vis-
indaligum granskingarurslitum eru
altavgerandi fyri arbeidid hja folki
sum Debes og Zhan, og sjalvur skal
Debes eisini leggja gll sini arslit ut,
so onnur kunnu brika tey til fleiri
framstig.

TILBUGVINGIN
MA B@TAST

Debes Christiansen hevur leert
noégv hetta seinasta arid. Eisini um,
hvgrjar abgtur eiga at verda gjgrdar
4 smittutilbtigvingina i Fgroyum.
Hann greidir fra, at i alivinnuni
hava tey eina standandi tilbligving
og pura greidar mannagongdir, so

apparatid kann tendrast skjott, um
smitta fer at ganga.

- Tad almenna ma hava
tilbugving i Fgroyum til kreppu-
stpdur sum hesa, vit hava upplivad
vid koronu. Eg veit, at vit ikki
kunnu hava égvusligan yvirkapas-
itet “i fridartid”, men vit eiga at
hava veelutbiigvid folk vid dagferd-
um fgrleikum og itgerd i almennu
skipanini, sum kann flyta seg
skjott, ta okkurt hendir.

- Vit kunnu kanska samanbera
vid brandstgdina. Tad logar ikki i
heilum, men bilar og f6lk verda vid-
likahildin. Ti ov seint er, t4 eldur er
komin {, sigur Debes Christiansen.

Og landid eigur ikki at dava
upp4, at tad privata tekur um end-
an, heldur hann.

- Tad almenna ma sita fyri bord-
endan og hava tamarhald 4 sini til-
bigving. Kékar yvir, ja, so kann
man bidja privat um at hjalpa til.
Men hetta eigur undir ongum um-
stpdum at kommersialiserast.
Brandstgdin er sjalvandi almenn,
eins og landslaeknin og landsdjéra-
leeknin skulu vera tad, sigur hann.

Genomid i virussi broytist, so hvert tad smittar millum
folk. Ti eru fravik millum koronuvirus. Og soleidis ber

til at siggja, hvussu koronuvirussid hevur gingid vid at
samanbera genomini, sum eru funnin i smittadum folki,
og gera ®ttartr®, sum visir, hvussu ymsu variantarnir eru

i &tt hver vid annan.

SARS-CoV-2 hevur umleid 30.000 nukleobasar, og fyra
sleg eru i RNAnum: cytosin, guanin, adenin og uracil. Ti
kann genomid lysast sum ein sekvensur av C-, G-, A- og

U-um.

Ta samanberingar skulu gerast millum tvaer
smitturoyndir, kunnu hesir sekvensir samanberast.

Mangan eru sekvensirnir to o6fullfiggjadir ella hava ymsa
longd. Ti er ikki nég mikid at samanbera bokstav fyri
békstav. Istadin verda teldualgoritmur briktar til at
leggja millumrim aftrat, soleidis, at teir bokstavir, sum
mest sannlikt samsvara, faa somu stadseting i gllum
sekvensum.

At enda kann eitt ®ttartrae gerast, sum visir, hvussu
kannadu variantarnir eru ®ttadir hver vid annan. Vanliga
fart ta teldualgoritmu at finna tad =ttartraid, sum mest
sannlikt er keldan til genetisku fravikini.

Haraftrat ber til at leggja upplysingar afturat um, hvar
og nr variantarnir i SARS-CoV-2 eru stadfestir, og
upplysingar um frammanundan kendar smittuslodir.

